
Xülasə: Təhsil verən (müəllim) ilə təhsilalan (şagird) arasında tətbiq edilən ikitərəfli 

proses tədris adlanır. Təlim, tədris və öyrənmə – bir-birilə sıx əlaqəli olaraq üç 

müxtəlif şəkildə fəaliyyət göstərən tamamlanmış bütöv sistemdir. Bunların hər 

biri özünə xas sistem keyfiyyətinə malikdir. Şagirdin istənilən fəaliyyəti 

müxtəlif hərəkətlər ardıcıllığından ibarətdir, hərəkət isə əməliyyatlar toplusudur. 

İnsanın həyatda ən mühüm problemlərini həll edən proses onun 

fəaliyyətidir. Fəaliyyət, insanı istədiyi arzuya çatdırmaq üçün məcbur edici 

vasitədir. 

“Əməliyyat” və “hərəkət” məhfumlarını da eyni qaydada formalaşdırmaq 

mümkündür, lakin sürətli qarşıya çıxan “məqsəd” anlayışını müəyyən edərkən 

sonda “motiv” anlayışı ilə o, əvəz olunur. Hərəkət, fəaliyyət və əməliyyat 

anlayışlarını adətən bir-birindən ayırmaq mümkün olmur, daha dəqiqi tədris 

prosesinin əvvəlində fəaliyyət hərəkətə, o isə əməliyyata keçə bilər, bu da 

sonradan düşünülmüş həyata keçirildikdə itir. Bunun əsasında sadəlik üçün biz 

aşağıda “hərəkət” və “məqsəd” anlayışlarından fərqləndirmək üçün aparılmadan 

istifadə edəcəyik. İnsanın hər hansı hərəkətində istiqamətlənmə, həyata keçirmə 

və cəsarət (məharət) hissi vardır. İnsan hərəkətinin müvəfəqiyyətlə icra edilməsi 

üçün hərəkətin istiqamətlənməsi hissi lazım olan orientirlərin istifadəsi ilə 

əlaqədardır. Hərəkətin həyata keçirmə hissəsi uyğun obyektin yenidən meydana 

gəlməsini təmin edir. Fəaliyyətdə hərəkət hissəsinin hərəkətin əmələ gəldiyi yolda 

qarşıya qoyulan fəaliyyətini etalonu ilə alınacaq nəticələrin müqayisəsinə 

istiqamətlənir, bu dövr ərzində hərəkətin həyata keçirilməsi və istiqamətlənməsi 

arasında çox vacib dəyişiklik (korreksiya) yaranır. 

Tədris, təhsil vermə və alma proseslərində əməliyyat, hərəkət, fəaliyyətdə 

məcburi qaydada nəzarət hissəsi var ki, bu da həm müəllimlərin, eləcə də 

şagirdlərin fəaliyyət ardıcıllığında pedaqoji nəzarət formasında özünü büruzə 

verir. 

Tədrisin məqsədinin hansı dərəcədə nəticələnməsini təyin etmənin ən vacib 

hissəsi yoxlamadır. Yoxlama prosesi özündə həm tərbiyəedici, həm də təhsil alma 

(öyrədən) funksiyalarını birləşdirir. Şagirdlər yoxlama əsasında əldə etdikləri 

bilikləri və idari fəaliyyətlərini formalaşdırmaqla yeni biliklər mənimsəmiş 

olurlar. Yoxlama müxtəlif tərbiyəedici əhəmiyyətlərə (şagirdin intizamlı, gördüyü 

iş üzərində cavabdeh olması) malikdir. Yoxlama prosesi şagirdlərdə müstəqilliklə 

yanaşı, özünü qiymətləndirmə, özünü tənqid, özünənəzarət kimi şəxsi 

keyfiyyətləri formalaşdırır. 

Şagirdlərin zehni fəaliyyətinə nəzarət müəllim üçün çox mühümdür, bu da 

müəllim keyfiyyəti barəsində əks əlaqədir. Müəllimin şəxsi keyfiyyətlərinin pis 

olması, şagirdlərin bilik səviyyəsinə uyğunlaşa bilməməsi, tədrisin aşağı 

keyfiyyətlə nəticələnməsinə səbəb olur. Fənnin tədrisi zamanı tipik səhvlərin 

aşkar edilməsi tətbiq olunan tədris metodikasındakı əksikləri göstərir. Tədris 

prosesində tətbiq edilən nəzarət şagird biliyinin qiymətləndirilməsində özünü 

göstərir. 

Şagirdin uyğun olaraq formalaşmış biliyinin, eləcə də tədris prosesində 

şagirdin qazandığı biliyin dərəcəsinin aşkar edilməsi biliyin qiymətləndirilməsi 

prosesidir. Ən nəhayət biliyin qiymətləndirilməsinin əvvəlki hissəsi tədris 

məqsədinin aşkar edilməsi, şagirdlərin qazandığı son və aralıq nəticələrin aşkar 

edilməsidir. 

Tədrisin sonunda şagirddə yaranan (formalaşan) biliyin keyfiyyətinin 

təzahür formalarından biri tədris məqsədinin təsviri üsullarıdır. Metodiki, 

psixoloji, pedaqoji ədəbiyyatlarda biliyin keyfiyyətinin qiymətləndirilməsinin 

müxtəlif sistemləri çap edilmişdir. 

Tədris prosesinə fəaliyyət kimi baxdıqda onu fəaliyyət kimi qəbul etmək 

olur, bunun üçün də fəaliyyətin təlim, təlim vermə, öyrənmə kimi fəaliyyətə aid 

olan hər üç xarakteristikası tədrisdə istifadə edilir. İnsanın hər hansı hərəkət 

fəaliyyəti onun əsas xarakteristikalarının formalaşma dərəcəsini nümayiş 

etdirməklə təsvir edilir. Bu cür xarakterlərin formalaşması tədris prosesinin qısaca 

olaraq məqsədi ilə müəyyən edilir və biliyin keyfiyyətini əks etdirir. İnsan 

fəaliyyətinin bir-birindən asılı olmayan ümumiləşdirmə, forma, mənimsəmə, geniş 

açıqlama kimi xarakterləri (parametrləri) müəyyən edilmişdir. 

“Subyektin fəaliyyəti mənimsəmə qabiliyyəti” fəaliyyət forması ilə 

xarakterizə olunur, eləcə də fəaliyyət formasının xaricdən (material), daxildən 

(dərketmə) yaranması yolunda fəaliyyətin nə dərəcədə formalaşdığını göstərir. 

Fəaliyyətin xarici nitq, material və dərketmə kimi üç əsas forması vardır. 

Tədris prosesində bir neçə material obyektlərinin real olaraq meydana 

çıxması fəaliyyətin material forması adlanır. Laboratoriya qurğularının yığılması, 

neytrallaşdırma, hesablama maşınlarının köməyi ilə hesablama və s. fəaliyyətin 

material formasına aiddir. Fəaliyyətin material forması hər hansı əməliyyatın 

həyata verilməsini göstərir. Şagirdin fəaliyyətinə qiymət doğru həyata keçirilmiş 

əməliyyatların miqdarına görə verilir. 

Üzərində fəaliyyət göstəriləcək obyekt şifahi və ya yazılı (xarici nitqlə) səsli 

məlumat formasında müzakirə olunursa, bu fəaliyyətin xarici nitq forması adlanır. 

Fəaliyyətin xarici nitq forması həmişə nəzəri fəaliyyət şəklində olur. Fəaliyyətin 

material formasından xarici nitq formasına çevrilməsi biliyin daha yüksək 

dərəcədə qəbul edilməsinə müvafiqdir və onun üçün şagird daha yaxşı qiymət 

almalıdır. 

Fəaliyyət obyektin özü barədə, şüurda biliyin obrazlar, təsəvvürlər, 

əməliyyatlar, anlayışlar formasında mövcud olması, fəaliyyətin əqli forması 

deməkdir. Zehni plana daxil ola bilən bilik, daha yüksək dərəcədə keyfiyyətə 

malik mənimsənilmiş bilikdir. 

Predmetin mövcud olmayan xassələrinin həyata keçirilməsindən ötəri 

mövcud ayrılma ölçüsü ilə ümumiləşdirmə fəaliyyəti xarakterizə olunur. Obyektin 

istifadə edilən ayrılmış əlamətlərinin sayları ilə onun kəmiyyətcə 

qiymətləndirilməsi müəyyən edilir. 

İnsan tərəfindən icra edilən ilkin əlamətlərin hamısı ilə fəaliyyətin tərkibinə 

daxil olan geniş açıqlama fəaliyyəti sıx bağlıdır. Nə qədər az sayda əməliyyat icra 

edilsə, əməliyyatın açıqlanması bir o qədər dar olur. 

Hidroliz reaksiyasının tənliyinin tərtib edilməsi prosesində reaksiyanın qısa 

ion tənliyinin tərtib edilməsi üçün əməliyyatlar sayının necə azalmasına baxaq. 

I. Tədris prosesinin əvvəlində, eləcə də biliyin çox pis əldə edilməsində 

fəaliyyət necə açıqlanır. 

1) Na2CO3  2Na+ + CO3
2-;  2) H2O  H+ + OH– 

3) CO3
2- + OH– = mümkün deyil; 4) Na+ + H+ = mümkün deyil; 

5) Na+ + OH– = NaOH (qüvvətli elektrolit) 

6) Na+ + OH– + H+ = NaOH + H+ 

7) CO3
2- + OH– + H+ = HCO3

– + OH– 

8) CO3
2- + H2O = HCO3

– + OH– (fəaliyyətin məqsədi) 

II. Fəaliyyətin izahatının mümkün variantlarından biri. 

1) Na2CO3  2Na+ + CO3
2 

2) H2O  H+ + OH– 

3) CO3
2- + H2O → HCO3

– + OH– 

III. Fəaliyyətin dəqiq açıqlanması və təsviri. 

1) CO3
2- + H2O  HCO3

– + OH– 

Beləliklə verilmiş materialın dərkedilmə dərəcəsinə görə yuxarıdakı misalda 

fəaliyyətin 8 əməliyyatdan əvvəlcə 3-ədək, sonda isə 1-ədək azaldılması baş 

vermişdir. Söz yox ki, müəllim şagirdin suala verdiyi cavabı dəyərləndirərkən bir 

tənliklə ifadə edənin biliyini daha yüksək qiymətləndirməlidir. 

Fəaliyyətin mənimsəmə forması onun həyata keçirilməsi dövründə 

avtomatlaşdırılması ilə əlaqədardır. 

Fəaliyyətin asılı olmayan xarakteristikaları bir-birilə əlaqədar olsa da, biri 

digərinin ardıcılı deyil. 

Fəaliyyət asılı olmayan xarakteristikalardan əlavə olaraq təkrar 

xarakteristikaların köməyi ilə qeyd edilə bilər. 

Yaradılmış fəaliyyətin həyata keçirilməsində insanın istiqamətləndiyi 

vəziyyət ilə fəaliyyətin məntiqliliyi təyin edilir. Ümumiləşdirmə və əhatəli 

açıqlama ilə məntiqi fəaliyyət müəyyən edilir. 

Fəaliyyətin material obyektə baxmadan ümumiləşdirmə kimi icra edilməsi 

mümkünlüyü ilə fəaliyyətin abstraktlaşması xarakterizə edilir. 

Fəaliyyətin formalaşmasından müəyyən müddət zaman keçdikdən sonra 

həyata keçirilməsinin yazılması fəaliyyətin davamlılığı xarakteristikasıdır. Eləcə 

də ümumiləşdirmə və avtomatlaşdırma davamlı fəaliyyətə aiddir. 

Fənnin tədrisində tətbiq edilən təlimə fəaliyyət kimi baxdıqda (əgər bilik 

tədris olunan fənnin tərkibinə daxildirsə) onda bu cür biliyi fəaliyyət hesab etmək 

olar və belə bilik fəaliyyətin malik olduğu xarakteristikaları özündə ehtiva edir. 

Onda belə olan halda əldə edilən biliyin keyfiyyəti haqqında söhbət aparılmış 

fəaliyyətin xarakteristikalarına malik olmaq səviyyəsi ilə yazıla bilər. Bu 

səbəbdən də biz mənimsənilmiş, ətraflı izah edilmiş, düşünülmüş, 

ümumiləşdirilmiş, abstraktlaşdırılmış və davamlı bilikdən söhbət aça bilərik. 

М.М.Аббасов, А.Дж.Махмудова, С.М.Аббасзаде 

Оценка эффективности преподавания химии на основе самостоятельной 

работы студентов 

 

РЕЗЮМЕ 

 

Двусторонний процесс между воспитателем (учителем) и учащимся 

(студентом) называется обучением. Преподавание, преподавание и обучение — это 

законченная целая система, работающая тремя различными способами, тесно 

связанными друг с другом. Каждая из них имеет свое системное качество. Любая 

деятельность учащегося состоит из последовательности различных действий, а 

действие представляет собой совокупность операций. 

 

 

Ключевые слова: эффективность обучения, преподавание предмета, 

педагогический контроль. 

 

 

 

M.M.Abbasov, A.J.Mahmudova, S.M.Abbaszade 

Evaluatıon of the effectıveness of chemıstry teachıng based on students' ındependent 

work 

 

SUMMARY 

 

The two-way process between the educator (teacher) and the learner (student) is 

called teaching. Teaching, teaching and learning is a complete whole system that works in 

three different ways, closely related to each other. Each of these has its own system 

quality. Any activity of the student consists of a sequence of different actions, and an 

action is a set of operations. 

 

 

Key words: effectiveness of training, teaching of the subject, pedagogical control. 

 


